
MEMORIA  XUSTIFICATIVA  DO  CONVENIO  DE  COLABORACIÓN  ENTRE  A  CONSELLERÍA  DE  CULTURA,
EDUCACIÓN E ORDENACIÓN UNIVERSITARIA DA XUNTA DE GALICIA O MOSTEIRO CISTERCIENSE DE SANTA
MARÍA A REAL DE OSEIRA PARA A POSTA A DISPOSICIÓN DO TERREOS E INMOBLES NECESARIOS PARA A
EXECUCIÓN  DAS  OBRAS  DE  CONSERVACIÓN  E  POSTA  EN  VALOR  DO  CONXUNTO  MONUMENTAL  DO
MOSTEIRO DE SANTA MARÍA A REAL DE OSEIRA: IGREXA E ESPAZOS DE USO PÚBLICO, NO CONCELLO DE
SAN  CRISTOVO  DE  CEA,  OURENSE,  COFINANCIADAS  POLO  FONDO  EUROPEO  DE  DESENVOLVEMENTO
REXIONAL (80%) NO MARCO DO PROGRAMA OPERATIVO FEDER 2014-2020.

A directora xeral de Patrimonio Cultural da Consellería de Cultura, Educación e Ordenación Universitaria

DECLARA:

Que  a  Consellería  de  Cultura,  Educación  e  Ordenación  Universitaria,  a  través  da  Dirección  Xeral  de
Patrimonio Cultural, formalizou co Mosteiro Cisterciense de Santa María a Real de Oseira o instrumento
convencional arriba referido por un período de vixencia que abrangue dende a data da súa sinatura ata a
completa finalización das obras a realizar sobre os inmobles obxecto da posta a disposición.

Que o instrumento convencional ten por obxecto:
Regular as bases de colaboración entre a Xunta de Galicia, a través da súa Consellería de Cultura, Educación
e Ordenación Universitaria, e o Mosteiro cisterciense de Santa María a Real de Oseira para a conservación,
restauración e /ou rehabilitación dos espazos, muros e elementos artísticos de interese do monumento,
cofinanciadas polo Fondo Europeo de Desenvolvemento Rexional (80%), no marco do programa operativo
Feder Galicia 2014-2020, eixo 6, prioridade de investimento 6.3 e obxectivo específico 6.3.1.

Que o instrumento convencional asinado se fundamenta no seguinte:
A Xunta de Galicia asume a xestión das funcións sobre o patrimonio cultural en virtude do Real decreto
2434/1982, do 24 de xullo, sobre traspaso de funcións do Estado á Comunidade Autónoma de Galicia en
materia de cultura, de acordo co establecido no artigo 27.18 do Estatuto de Autonomía, en consonancia co
estipulado no artigo 148.1.16 da Constitución Española, ámbito desenvolvido na Lei 5/2016, do 4 de maio,
do patrimonio cultural de Galicia. 

O  mosteiro  cisterciense  de  Santa  María  a  Real  de  Oseira,  cedido pola  Deputación da Ourense  á  orde
cisterciense, foi declarado Ben de Interese Cultural (BIC) con categoría de monumento pola Orde, do 12 de
abril  de 1923, publicada na Gaceta do 24.04.1923. Ademais é un ben integrante do Inventario Xeral do
Patrimonio Cultural de Galicia e forma parte do Plan Estratéxico para a protección e a conservación do
patrimonio cultural de Galicia dentro do obxectivo operativo 2; medida 2.1.1.4 “conservación mosteiros,
conventos, abadías, igrexas e patrimonio eclesiástico”.

Coa finalidade de evitar que o progresivo deterioro poida afectar aos elementos construtivos, estruturais ou
funcionais do inmoble é preciso executar a intervención de conservación e restauración e mellorar a posta
en valor do mosteiro.

No  desenvolvemento  deste  proxecto  non  é  posible  promover  a  concorrencia  pública,  xa  que  as
intervencións obxecto do presente convenio  están  incluídas  na  proposta  de  actuacións elaborada pola
Subdirección Xeral  de Conservación e Restauración de Bens Culturais,  dentro do plan de conservación,
restauración e posta en valor de edificios e bens eclesiásticos, que inclúe actuacións en catedrais, igrexas,
conventos, abadías e mosteiros, e cumpre todos os criterios obxectivos fixados nesta programación.

Este convenio de colaboración non comporta obrigas financeiras, xa que estas xurdirán coa tramitación do
expediente de licitación. 

Que os intereses converxentes das partes asinantes exclúen o ánimo de lucro, e non poden satisfacerse
axeitadamente  mediante  a  celebración  dun  contrato  dos  contemplados  no  Texto  Refundido  da  Lei  de
Contratos do Sector público, aprobado por Real Decreto Lexislativo 3/2011, de 14 de novembro, ou doutro
instrumento alleo á natureza estritamente convencional.

En atención ao exposto, e a fin de dar cumprimento ao preceptuado no artigo 15.2. da Lei 1/2016, de 18 de
xaneiro,  de  transparencia  e  bo  goberno,  estímase  xustificado  o  recurso  á  sinatura  do  instrumento
convencional, con exclusión doutras figuras. 

E para que conste asínase esta memoria en Santiago de Compostela 

